
TURLI YOSHDAGI AYOLLARDA EMOTSIONAL HOLATLARNING 

SHAKLLANISHI VA ULARNING O‘Z-O‘ZIGA BAHOGA KO‘RSATADIGAN TA’SIRI 

 

Annotatsiya.Ushbu maqolada turli yoshdagi ayollarda emotsional holatlarning 

shakllanishi va ularning o‘z-o‘ziga bahoga ko‘rsatadigan ta’siri o‘rganiladi. Ayollar hayotining 

yoshga xos bosqichlarida fiziologik, psixologik va ijtimoiy omillarning o‘zgarishi emotsional 

barqarorlikka sezilarli ta’sir ko‘rsatadi. Tadqiqotda xavotirlanish, frustratsiya, agressivlik va 

taranglik kabi emotsional komponentlarning namoyon bo‘lishi tahlil qilinib, ularning ayollarning 

o‘z-o‘zini baholashi bilan bog‘liqligi aniqlangan. Natijalar shuni ko‘rsatadiki, yosh o‘tishi bilan 

emotsional holatning dinamikasi, uning barqarorligi va o‘z-o‘zini baholashga bo‘lgan ta’siri 

o‘zgarib boradi. Ushbu ilmiy ish ayollarda o‘z-o‘zini baholash jarayoniga ta’sir qiluvchi 

emotsional omillarni aniqlash hamda psixoprofilaktik va korreksion yondashuvlarni ishlab 

chiqishda muhim ahamiyatga ega. 

Kalit so‘zlar: Emotsional holat O‘z-o‘zini baholash Ayollar psixologiyasi Yosh davrlari 

Psixoemotsional zo‘riqish Emotsional barqarorlik Psixologik omillar. 

 

Аннотация. В данной статье рассматривается формирование эмоциональных 

состояний у женщин разных возрастных групп и их влияние на самооценку. Изменения 

физиологических, психологических и социальных факторов на различных этапах жизни 

женщины оказывают существенное воздействие на её эмоциональную устойчивость. В 

исследовании анализируются такие компоненты эмоциональной сферы, как 

тревожность, фрустрация, агрессивность и напряжённость, а также их связь с уровнем 

самооценки. Полученные результаты показывают, что с возрастом динамика 

эмоциональных состояний, их стабильность и влияние на самооценку заметно 

изменяются. Исследование имеет важное научное и практическое значение для 

разработки психопрофилактических и коррекционных программ, направленных на 

укрепление эмоционального благополучия женщин.  

Ключевые слова: эмоциональное состояние, самооценка, психология женщины, 

возрастные периоды, эмоциональная устойчивость, психоэмоциональное напряжение, 

психологические факторы. 

 

Annotation. This article examines the formation of emotional states among women of 

different age groups and their influence on self-esteem. Physiological, psychological, and social 

changes occurring at various stages of a woman's life significantly affect her emotional stability. 

The study analyzes key emotional components such as anxiety, frustration, aggressiveness, and 

tension, as well as their association with self-evaluation. The findings indicate that with age, the 

dynamics and stability of emotional states, as well as their impact on self-esteem, undergo 

substantial changes. This research provides a scientific and practical basis for developing 

psychoprophylactic and correctional programs aimed at strengthening the emotional well-being 

of women.  

Kirish. Ayollarning reproduktiv davrida kechadigan fiziologik o‘zgarishlar ularning 

emotsional barqarorligiga bevosita ta’sir ko‘rsatadi. Ushbu davrda psixologik sezgirlikning 

oshishi, kayfiyat tebranishlari, ruhiy zo‘riqish va stressga reaksiyaning kuchayishi ko‘p uchraydi. 

Shuning uchun ham ayollarning emotsional holatini ilmiy asosda baholash va undagi 

o‘zgarishlarni chuqur tahlil qilish dolzarb masalalardan biridir. Mazkur tadqiqotning muhim jihati 

shundaki, reproduktiv davrdagi fiziologik o‘zgarishlar bilan emotsional holat komponentlari 

o‘rtasidagi bog‘liqlikni aniq statistik ko‘rsatkichlar asosida yoritishga qaratilgan. Lazarus va 

Folkman stressni “shaxsning moslashuv resurslari bilan talablar o‘rtasidagi nomutanosiblik” 

sifatida talqin qiladi[1]. Reproduktiv davrda ushbu nomutanosiblik ayniqsa kuchayadi, chunki 

ayol tanasi fiziologik va psixologik yuklamani bir vaqtning o‘zida qabul qiladi. Schmidt o‘z 

tadqiqotlarida gormonal tebranishlarning kayfiyat, xavotirlanish va ruhiy barqarorlikka sezilarli 

ta’sir ko‘rsatishini ko‘rsatadi [2]. Shunday ekan, fiziologik jarayonlar emotsional holatning 

yetakchi determinantlaridan biri ekani amaliyotda ham ko‘rinadi. Bielawska-Batorowicz ayollarda 

emotsional sezgirlik reproduktiv davr bosqichlariga qarab keskin farq qilishini ta’kidlaydi [3]. Bu 

esa turli yosh guruhlari va turli bosqichdagi ayollarda emotsional reaksiyalarni individual 

yondashuv bilan baholash zarurligini ko‘rsatadi. Gross emotsional regulyatsiya mexanizmlarining 

buzilishi fiziologik bosim ortishi bilan bog‘liqligini ta’kidlaydi [4]. Reproduktiv davrdagi ayollar 

uchun regulyatsiya mexanizmlari aynan stressga sezgirlik bilan kuchli bog‘liq. 

Tadqiqot metodlari. Tadqiqotda Ayzenk asosidagi shaxsning emotsional holatini o‘z-

o‘ziga baholash metodikasi qo‘llanildi. Ushbu metodika xavotirlanish, frustratsiya, agressivlik va 

taranglik kabi emotsional komponentlarni aniqlashga mo‘ljallangan bo‘lib, psixologik 

zo‘riqishning darajasi va shaklini aniqlashda samarali hisoblanadi [8]. Taqsimotning normal 

qonuniyatga mosligini aniqlashda Kolmogorov–Smirnov (K–S) testidan foydalanildi [9].Har bir 

shkala uchun min–max qiymatlar, o‘rtacha, standart og‘ish, Z-statistika va p-qiymatlari 

hisoblandi. p < 0,05 va p < 0,01 bo‘lishi statistik ahamiyat mezoni sifatida qabul qilindi[10]. 

Muhokama. Schiller ayollarda gormonal o‘zgarishlar stressga javob reaksiyasining 

kuchayishiga olib kelishini ta’kidlaydi[5]. Tadqiqot natijalarida taranglikning eng yuqori bo‘lishi 

aynan ushbu mexanizm bilan mos keladi. Palumbo reproduktiv yoshdagi ayollarda uyqu sifati 

pasayishi emotsional beqarorlikni kuchaytirishini ko‘rsatadi [6]. Bizning sampleda xavotirlanish 

ko‘rsatkichining yuqoriligi uyqu ritmlaridagi o‘zgarishlar bilan izohlanishi mumkin. Buss 

agressivlikning fiziologik va psixologik bosim ortishi bilan bevosita bog‘liq ekanini ta’kidlaydi 

[7]. Agressivlik shkalasida p<0,01 natijaning qayd etilishi aynan ushbu bog‘liqlikning amaliy 

tasdig‘idir. Selye stressning umumiy adaptatsiya sindromi psixofiziologik resurslar cheklanganida 

kuchayishini isbotlaydi [8]. Reproduktiv davr — adaptatsiya resurslari intensiv ishlatiladigan davr, 

shuning uchun taranglik yuqori. Freeman gormonal tebranishlar xavotirlanish va affektiv 

zo‘riqishga kuchli ta’sir ko‘rsatishini ko‘rsatgan [9]. Ayzenk shkalasidagi xavotirlanishning 

sezilarli darajada yuqoriligi ushbu ilmiy natija bilan mos. Lightman stress gormonlarining ortishi 

frustratsiya va ruhiy charchashni kuchaytirishini qayd etadi [10]. Tadqiqotimizda frustratsiya 

shkalasi ham normal taqsimotdan og‘igan — bu natija ilmiy manba bilan uyg‘un. Gunnar ayollarda 

vegetativ tizimning stressga reaktivligi jinsiy gormonlar bilan chambarchas bog‘liqligini 

ko‘rsatadi [11]. Taranglikning yuqori bo‘lishi aynan vegetativ tizimning “ortiqcha uyg‘oqligi” 

bilan izohlanadi. Derogatis ayollarda emotsional o‘z-o‘zini baholashning fiziologik siklga qarab 

farqlanishini ta’kidlaydi [12]. Bizning izoh: Bizda ko‘rsatilgan barcha shkalalarning normal 

taqsimotdan og‘ishi — emotsional holatning fiziologik jarayonlar bilan uzviy bog‘liqligini 

tasdiqlaydi. 

Natijalar tahlili. “Ayzenk” metodikasi shkalalarining normal taqsimotga mosligini 

aniqlash maqsadida Kolmogorov–Smirnov testi qo‘llanildi. 

bo‘yicha o‘tkazilgan statistik tahlil natijalari  

1-jadval 

Shkalalar Min Max O‘rtacha ϭ Z P 

Xavotirlanish 0,00 20,00 7,8220 4,01647 1,447 0,030* 

Frustratsiya 0,00 17,00 7,1415 3,98953 1,420 0,035* 

Agressivlik 0,00 20,00 7,8195 4,26352 1,930 0,001** 

Taranglik 0,00 20,00 8,8488 4,16195 2,256 0,000** 

Izoh: * - p<0,05, ** - p<0,01 

 Tahlil natijalari shuni ko‘rsatdiki, barcha shkalalarda p < 0,05, ayrim shkalalarda esa p < 0,01 

qayd etildi. Bu esa respondentlar ko‘rsatkichlarining normal taqsimot qonuniyatiga mos 

kelmasligini, ya’ni ma’lumotlarning ma’lum yo‘nalishda sistematik og‘ishlarga ega ekanini 

bildiradi. O‘rtacha qiymatlar quyidagicha aniqlandi: xavotirlanish — 7,82; frustratsiya — 7,14; 

agressivlik — 7,82; taranglik — 8,85. Quyida har bir shkalaning mazmuniy va psixologik tahlili 

alohida yoritildi.  

1. Xavotirlanish shkalasi (M = 7,82) Xavotirlanish bo‘yicha o‘rtacha ko‘rsatkichning 

normal taqsimotdan og‘ishi ayollarda ichki beqarorlik, kelajak haqida xavotirlanish, fikriy 

zo‘riqish, o‘ziga nisbatan ishonchsizlik kabi holatlarning mavjudligini ko‘rsatadi. p < 0,05 bo‘lishi 

xavotirlanish darajasining tasodifiy emas, balki barqaror psixologik holat sifatida namoyon 

bo‘layotganini bildiradi. Bu ko‘rsatkich reproduktiv davrdagi ayollarda hormonallik, somatik 

noqulayliklar, uyqu ritmidagi buzilishlar va stressga sezgirlik bilan uzviy bog‘liq.  

2. Frustratsiya shkalasi (M = 7,14) Frustratsiya ko‘rsatkichi normadan og‘igan bo‘lib, p < 

0,05 natija ayollarda: ko‘nikma va ehtiyojlarning qondirilmasligi, ichki norozilik, charchoq va 

ruhiy bosim, tez hafsalasi pir bo‘lish holatlari ko‘p uchrayotganini anglatadi. Bu ko‘rsatkich 

reproduktiv davrning fiziologik yuklamalari fonida ijtimoiy rollar (ona, xodim, turmush o‘rtog‘i, 

opa-singil roli) o‘rtasidagi muvozanatning buzilishi bilan bog‘liq bo‘lishi mumkin.  

3. Agressivlik shkalasi (M = 7,82) Agressivlik bo‘yicha olingan p < 0,01 natija 

ko‘rsatkichning normal taqsimotdan kuchli darajada og‘ishini tasdiqlaydi. Bu quyidagi holatlarni 

anglatishi mumkin: ichki ziddiyatlar, tez jahldorlik, chidamsizlik, ruhiy qo‘zg‘aluvchanlik, 

atrofdagilarga nisbatan sezilarli reaktivlik. Emotsional zo‘riqish kuchayganida agressiv 

reaksiyalar himoya mexanizmi sifatida yuzaga chiqadi. Reproduktiv davrdagi gormonal 

tebranishlar bu holatni kuchaytirishi mumkin.  

4. Taranglik shkalasi (M = 8,85) Taranglik bo‘yicha p < 0,01 natija shuni ko‘rsatadiki, 

respondentlarda: mushaklar zo‘riqishi, ichki tanglik, xotirjamlikning pasayishi, ortiqcha 

hushyorlik, stressga tez reaktivlik singari holatlar aniq namoyon bo‘lmoqda. Bu shkala bo‘yicha 

eng yuqori ko‘rsatkich qayd etilgani ayollarda umumiy vegetativ zo‘riqish, charchash sindromi va 

fiziologik o‘zgarishlarga sezgirlik yuqoriligini ko‘rsatadi.  

Tahlillar shuni ko‘rsatadiki, barcha shkalalarda normal taqsimot buzilgan bo‘lib, bu 

ayollarda psixoemotsional holatning beqaror, zo‘riqqan va stressga moyil ekanini tasdiqlaydi. 

Shkala ko‘rsatkichlarining barchasi reproduktiv davrga xos fiziologik tebranishlar (hormonal fon, 

uyqu buzilishi, menstrual siklning bosqichlari, vegetativ o‘zgarishlar) bilan uzviy bog‘liq. Bu 

natijalar ayollarda psixologik yordamning individual yondashuv asosida tashkil etilishi zarurligini 

ko‘rsatadi. 

Xulosa. Tadqiqot natijalari ayollarning emotsional holati reproduktiv davrda kuchayadigan 

fiziologik o‘zgarishlar bilan bevosita bog‘liq ekanini ko‘rsatdi. Bu davrda xavotirlanish, ichki 

tanglik, ruhiy zo‘riqish va affektiv beqarorlikning ortishi kuzatiladi. Emotsional holatning 

kuchaygan reaktivligi ayollarning gormonal fonidagi o‘zgarishlar, uyqu ritmining buzilishi va 

ijtimoiy-psixologik omillar bilan chambarchas bog‘liq. Bu esa psixologik holatni integral baholash 

zarurligini ko‘rsatadi. Ayollarda frustratsiya, agressivlik va umumiy taranglikning sezilarli 

darajada namoyon bo‘lishi psixologik himoya mexanizmlarining kuchayishi, stressga javob 

reaksiyasining tezlashuvi va vegetativ tizimning ortiqcha faolligi bilan izohlanadi. Natijalar shuni 

ko‘rsatadiki, reproduktiv yoshdagi ayollar bilan ishlashda psixologik xizmat ko‘rsatish individual 

ichki muvozanatni tiklashga qaratilgan psixokorreksion dasturlarni ishlab chiqish muhimdir. 

Tadqiqotdan olingan ilmiy ma’lumotlar reproduktiv davrdagi ayollar uchun mo‘ljallangan 

psixoprofilaktik dasturlar, psixologik tavsiyalar, sog‘lom turmush tarzi bo‘yicha yo‘riqnomalar va 

kompleks biopsixososial yondashuvni shakllantirishda amaliy asos bo‘lib xizmat qiladi. 

